
XAQUÍN MARÍN,
O SORRISO TRANSCENDENTAL

Malamente podemos descubrir a estas

alturas da vida a un alicerce do

humorismo galego como Xaquín Marín. Que

digo alicerce! Alicercísimo!

As súas personaxes son facilmente

identificativas porque lle saen mesmo de

dentro. De ben dentro. De profundis, que

se diría agora. Dende os vellos

filósofos no banco do parque até o

omnipresente pé esmagador, o trazo de

Xaquín Marín provoca un sorriso nos

nosos beizos, e tamén nos nosos miolos.

Porque ademais de facernos sorrir,

fainos pensar. Si, pensar, cavilar!

Aquilo que se facía coa masa gris e que

tan pouco practicamos ultimamente!

Porque Xaquín Marín ten un punto de

humorista, e tamén un punto filosófico.

Transcendental incluso. A tan galega

retranca que nos obriga a ler entre

liñas cada unha das palabras dos seus

personaxes, define perfectamente a este

ferrolán de 65 anos cun feixe de

gargalladas ás súas costas.

Gargalladas que podemos atopar

espalladas por medio mundo, xa que as

súas obras están expostas en nove

museos, dende o Carlos Maside ou o do

Humor de Fene, até os de Odessa

(Ucrania), Gávrobo (Bulgaria), San

Antonio de Los Baños (Cuba), Fundación

Simavi (Estambul)... E para os poucos

viaxeiros, pódeno ter na casa a través

dos 26 libros (entre eles 2 viaxes,

considerado o primeiro comic galego) que

deu ao prelo ao longo da súa dilatada

traxectoria, entre colectivos e

individuais (Alcacén para gaitas, O home

que falaba arameo, Ratos. Gaspariño,

Dragón rock...).

Tamén exerceu como xurado en numerosos

concursos, presentou relatorios en

congresos ou cursiños, é membro fundador

da Organización Mundial da Caricatura,

Profesor Honorífico da Universidade de

Alcalá de Henares, fundador e director

do Museo do Humor de Fene, dende 1984,

fixo unha manchea de exposicións,

deseñou carteis, postais, marcapáxinas,

ilustrou libros (sobre todo para nenos),

colabora nos medios de comunicación coas

súas viñetas... E todo isto salpicado de

merecidísimos premios a cachón.

Quen dá máis?

Que Xaquín Marín abandone a dirección do Museo do Humor de Fene (A Coruña) non é

máis ca unha excusa para renderlle tributo a un dos mestres do humor galego. Así terá

máis tempo para seguir provocando o noso sorriso.

¡Quero ver ao alcalde!

Smoker

Máquina do tempo

